REPUBLIKA E SHQIPERISE
GJYKATA KUSHTETUESE
KOLEGJI | POSA(;EI\/I | APELIMIT

Nr. 6-18/2019 regjistér (JR) Nr. 4 i vendimit
Daté 15.02.2022 Daté 15.02.2024

VENDIM
NE EMER TE REPUBLIKES

Trupi gjykues i Kolegjit té Posacém té Apelimit, i pérbéré nga gjyqtarét:

Ina Rama Kryesuese
Mimoza Tasi Relatore
Albana Shtylla Anétare
Rezarta Schuetz Anétare
Sokol Como Anétar

- mori né shgyrtim né seancé gjyqgésore né dhomé késhillimi, né datat 01.02.2024, 06.02.2024
dhe 15.02.2024, né ambientet e Kolegjit té Posacém té Apelimit, né prani té Vézhguesit
Ndérkombétar, z. Ferdinando Buatier de Mongeot, me sekretare gjygésore Elba Arapi, ¢céshtjen
qé i pérket:

KERKUESE: Ana Golloshi, e bija e N., lindur mé {***}, né {***},
banuese né {***}.

OBJEKTI: Rishikimi i vendimit té formés sé preré nr. 13, daté
08.07.2020, té Kolegjit té Posacém té Apelimit, i cili ka
léné né fugi vendimin nr. 106, daté 13.02.2019, té
Komisionit té Pavarur té Kualifikimit.

BAZA LIGJORE: Nenet 3, 4, pika 1, 5, 6, 7, 15, 42 dhe 116, pika 1, 122
dhe 124, té Kushtetutés; Neni 681 i Konventés Evropiane
té té Drejtave dhe Lirive Themelore té Njeriut; Nenet
494-498/a té Kodit té Procedurés Civile.

Trupi gjykues i Kolegjit té Posa¢ém té Apelimit,

pasi shgyrtoi céshtjen né seancé gjyqgésore né dhomé késhillimi, analizoi pretendimet e
kérkueses né kérkesat e paragitura prej saj dhe parashtrimet me shkrim, e cila pérfundimisht
kérkoi rishikimin e vendimit nr. 13, daté 08.07.2020, té Kolegjit té Posacém té Apelimit, dégjoi
gjyqtaren relatore té ¢éshtjes Mimoza Tasi, si dhe pasi e bisedoi até,

VEREN:
l. Rrethanat e ¢éshtjes

Kérkuesja Ana Golloshi (né vijim “kérkuesja”), me hyrjen né fuqi té ligjit nr. 84/2016 “Pér
rivlerésimin kalimtar té gjyqtaréve dhe prokuroréve né Republikén e Shqipérisé” (né vijim
“ligji nr. 84/2016”), i &shté nénshtruar procesit té rivlerésimit kalimtar ex officio, si ndihmése
ligjore né Gjykatén Administrative té Apelit Tirané.

Né pérfundim té procesit té rivlerésimit, Komisioni i Pavarur i Kualifikimit, me vendimin nr.
106, daté 13.02.2019, ka vendosur: “Shkarkimin nga detyra té subjektit té rivlerésimit, znj. Ana
Golloshi, me detyré ndihmése ligjore prané Gjykatés Administrative té€ Apelit Tirané ”.

Kolegji i Posacém i Apelimit (né vijim “Kolegji”), pas ankimit té kérkueses, me vendimin nr.
13, daté 08.07.2020, ka vendosur: “Lénien né fuqi té vendimit nr. 106, daté 13.02.2019, té
Komisionit té Pavarur té Kualifikimit, gé i pérket subjektit té rivlerésimit, znj. Ana Golloshi .

Kérkuesja ka paragitur né Kolegj dy kérkesa pér rishikimin e vendimit nr. 13, daté 08.07.2020,
té Kolegjit té Posacém té Apelimit. Kérkesa e paré éshté regjistruar né Kolegj me nr. 6-18/2019
(JR), daté regjistrimi 15.02.2022, ndérsa kérkesa e dyté éshté regjistruar né Kolegj me nr. {***}
prot., daté 22.01.2024.

Trupi gjykues i Kolegjit, né zbatim té nenit 448 té Kodit té Procedurés Civile, me vendimin e
ndérmjetém té datés 01.02.2024, ka vendosur bashkimin né njé proces té vetém té dy kérkesave
té paraqgitura nga znj. Ana Golloshi, me nr. 6-18/2019 (JR), daté 15.02.2022 dhe nr. {***}
prot., daté 22.01.2024, pasi konstatoi se ato kané té njéjtin objekt: “Rishikimin e vendimit nr.
13, daté 08.07.2020, té Kolegjit té Posagém té Apelimit”. Ky vendim iu njoftua kérkueses sé
bashku me datén dhe orén e zhvillimit té seancés sé ardhshme.

1. Pretendimet e kérkueses

Kérkuesja Ana Golloshi, né kérkesén e paré nr. 6-18/2019 (JR), daté regjistrimi 15.02.2022,
pér rishikimin e vendimit nr. 13, daté 08.07.2020, té Kolegjit, parashtron né ményré té
pérmbledhur se:

6.1. Parregullsité né emérimin e z. L.D., si gjyqtar i Kolegjit té Posacém té Apelimit, jané
té nj€ réndésie té tillé q€ kané cenuar thelbin e s€ drejtés pér t’u gjykuar para njé gjykate “té
krijuar né pérputhje me ligjin”. Kéto parregullsi kané kompromentuar né térési vendimin
pérfundimtar té Kolegjit té Posacém té Apelimit, pasi rasti i kérkueses éshté specifik, duke

gené se gjyqtari L.D. ka gené relatori i ¢éshtjes. Pjesémarrja e ish-gjyqtarit L.D. né trupin
gjykues ka cenuar procesin e rregullt, pasi ai asnjéheré nuk ka plotésuar kushtet ligjore pér té
ushtruar detyrén e gjyqtarit. Vepra penale e kryer prej kétij anétari té trupit gjykues ka
pércaktuar emérimin e tij si gjyqtar, si dhe ka ndikuar né dhénien e vendimit té trupit gjykues
né dém té interesave themelore kushtetuese té kérkueses.

6.2.  Sikundér rezulton né paragrafin 29 té vendimit nr. 13, daté 08.07.2020, té Kolegjit, né
dhomé késhillimi éshté vendosur moskalimi i ¢éshtjes né seancé dégjimore dhe shqyrtimi i
céshtjes né dhomeé késhillimi, duke sjellé njé tjetér shkelje, até té mosdégjimit dhe mosgjykimit
nga njé gjykaté e caktuar sipas ligjit.

6.3. Keérkesa pér rishikimin e vendimit nr. 13, daté 08.07.2020, té Kolegjit, bazohet né nenin
494, shkronja “c” e Kodit té Procedurés Civile, né té cilén parashikohet se: “Palét ose
pérfagésuesit e tyre apo ndonjé anétar i trupit gjykues gé ka marré pjesé né gjykimin e ¢éshtjes,
kané kryer vepra té dénueshme penalisht, té cilat kané ndikuar né dhénien e vendimit”. Nga
analiza dhe pérmbajtja e shkronjés “c”, té nenit 494 té Kodit té Procedurés Civile, kérkesa pér
rishikim té njé vendimi té formés sé preré béhet e pranueshme kur plotésohen né ményré
kumulative kushtet:

a) Palét ose pérfagésuesit e tyre apo ndonjé anétar i trupit gjykues gé ka marré pjesé né
gjykimin e ¢éshtjes kané kryer vepra té dénueshme penalisht (neni 494/c i Kodit té
Procedurés Civile);

b) Rrethanat e faktit té parashikuara né shkronjén ‘c” té nenit 494 té jené vértetuar me
vendim penal té formés sé preré ( neni 495 i Kodit té Procedurés Civile);

c) Vepra penale e kryer nga kéto subjekte ka ndikuar né dhénien e vendimit, i cili kérkohet
té rishikohet.

6.4. Né rastin e saj, kérkuesja pretendon se éshté e provuar se:

Q) né trupin gjykues gé ka dhéné vendimin nr. 13, daté 08.07.2020, té Kolegjit, ish-
gjyqtari L.D. ka gené anétar dhe relator i ¢éshtjes;

(i) me vendim gjygésor té formés sé preré, ish-gjyqgtari ka kryer vepra té dénueshme
penalisht;

(iii)  veprat penale té kryera prej kétij anétari té trupit gjykues kané ndikuar thelbésisht,
drejtpérdrejt né dhénien e vendimit nr. 13, daté 08.07.2020, té Kolegjit, objekt
kérkese pér rishikim.

6.5.  Sipas kérkueses, ndérsa dy kushtet e para provohen me vendimin nr. 13, daté
08.07.2020, té Kolegjit dhe vendimin nr. {***}, daté 26.10.2021, té Kolegjit Penal té Gjykatés
sé Larté, lidhur me kushtin e treté, fakti gé ish-gjyqgtari L.D. ka qené relator i ¢éshtjes ka gqené
vendimtar né dhénien e vendimit gé kérkohet té rishikohet. Vendimi nr. 13, daté 08.07.2020, i
Kolegjit, éshté bazuar né votén e ish-gjyqtarit L.D., i cili nuk plotésonte kushtet ligjore pér té
ushtruar detyrén e gjyqtarit, dhe né cilésiné e relatorit ka shtrembéruar faktet dhe provat dhe
duke mos i relatuar drejt ato, né mungesé té analizés pér shumé fakte dhe prova té paragitura
lidhur me procesin e rivlerésimit té kérkueses.

Bashkélidhur késaj kérkese, kérkuesja ka paraqitur aktet: (i) vendim nr. 13, daté 08.07.2020, i
Kolegjit té Posacém té Apelimit; (ii) shkresé nr. {***} prot., daté 07.09.2021, e Gjykatés sé

Posagme té Apelit pér Korrupsionin dhe Krimin e Organizuar; (iii) vendim nr. {***}, daté
26.10.2021, i Kolegjit Penal té Gjykatés sé Larté; (iv) shkresé nr. {***} prot., daté 31.01.2022,
e Kolegjit té Posacém té Apelimit; (v) vendim nr. 1, daté 09.12.2021, i Komisionit Disiplinor
té Kolegjit té Posagcém té Apelimit, printuar nga linku: https://kpa.al/wp-
content/uploads/2021/12/Vendim-JD-5_2021 Luan_Daci_anonimizuar.pdf.

8. N& kérkesén e dyté nr. {***} prot., daté 22.01.2024, pér rishikimin e vendimit nr. 13, daté
08.07.2020, té Kolegjit, kérkuesja parashtron, ashtu si dhe né kérkesén e parg, té njéjtat shkage
pér rishikimin e vendimit nr. 13, daté 08.07.2020, té Kolegjit. Né dallim nga kérkesa e paré e
datés 15.02.2022, kérkesén e dyté kérkuesja e ka bazuar jo mé né vendimin nr. {***}, daté
26.10.2021, té Kolegjit Penal té Gjykatés sé Larté, i shfugizuar nga Gjykata Kushtetuese me
vendimin nr. 21, daté 26.09.2022, por né vendimin nr. {***}, daté 21.03.2023, té& Kolegjit
Penal té Gjykatés sé Larté, njé kopje té té cilit kérkuesja e ka paraqitur bashkélidhur késaj
kérkese.

1. Vlerésimi i Kolegjit té Posacém té Apelimit
A. Aspekte procedurale

a) Mbi juridiksionin e Kolegjit

9. NE& pérputhje me nenin 179/b, pika 5 e Kushtetutés dhe nenin F, pikat 1 dhe 2 té Aneksit té
Kushtetutés, Kolegji ka juridiksion (ratione materiae) ndaj ankimeve kundér vendimeve té
Komisionit té Pavarur té Kualifikimit, lidhur me rivlerésimin kalimtar té subjekteve té
rivlerésimit, té parashikuar nga neni 179/b, pikat 3 dhe 4 té Kushtetutés, pérvec rasteve té
vendimeve té dhéna, sipas nenit E, pika 2 e Aneksit té Kushtetutés. Gjithashtu, né zbatim té
leximit harmonik e integral té dispozitave té nenit 4, pika 6 e ligjit nr. 84/2016 dhe nenit 1, pika
2 e ligjit nr. 49/2012 “Pér organizimin dhe funksionimin e gjykatave administrative dhe
gjykimin e mosmarréveshjeve administrative”, Kolegji zbaton edhe dispozitat procedurale
administrative e ato civile, kur éshté rasti. Né kuadér té kétyre parashikimeve, duke mbajtur né
konsideraté dispozitat e Kodit té Procedurés Civile pér gjykatén gé shqyrton kérkesat pér
rishikim, e konkretisht nenin 497, pika 1 té kétij Kodi, i cili parashikon se: 1. Kérkesa pér
rishikim paraqitet para gjykatés sé shkallés sé paré gé ka dhéné vendimin, por né rast se
vendimi éshté ankimuar né gjykatat mé té larta, kompetente éshté gjykata mé e larté gé ka
shqyrtuar céshtjen né themel [...], kérkesat e znj. Ana Golloshi, pér rishikimin e vendimit té
Kolegjit té Posacém té Apelimit, u morén né shqyrtim nga Kolegji si gjykata e vetme e procesit
té rivlerésimit kalimtar té gjyqtaréve dhe prokuroréve né Republikén e Shqipérisé.

b) Mbi legjitimimin e kérkueses
10. Kérkuesja legjitimohet ratione personae, né kuptim té nenit 179/b, pika 5 e Kushtetutés, neneve

C, pika 2 dhe F, pika 2 té Aneksit té Kushtetutés dhe nenit 497, pika 1 e Kodit té Procedurés
Civile, pasi éshté palé dhe ka interes té drejtpérdrejté né ¢éshtjen e parashtruar né Kolegj.

11.

12.

13.

14.

c) Mbi formén dhe ményrén e shqyrtimit té kérkesave

Né pérputhje me nenin 498, pika 1 e Kodit té Procedurés Civile, si dhe jurisprudencén e
Gjykatés Kushtetuese?, verifikimi i legjitimitetit té kérkuesit, bazueshméria né ligj dhe né prova
e kérkesés pér rishikimin e vendimit, si dhe prania e kritereve ligjore pér shqyrtimin e saj,
kryhet né seancé gjyqésore né dhomé késhillimi.

B. Vlerésimi i trupit gjykues lidhur me shkaget e kérkesave pér rishikim

- Lidhur me pretendimin se parregullsité né emérimin e z. L.D., si gjygtar i Kolegjit té
Posacém té Apelimit, kané cenuar procesin e rregullt

Kérkuesja pretendon se parregullsité né emérimin e z. L.D., si gjyqtar i Kolegjit té Posa¢ém té
Apelimit, jané té njé réndésie té tillé qé kané cenuar procesin e rregullt, parimin e “pavarésisé
dhe paanshmérisé€” dhe thelbin e s€ drejté€s pér t'u gjykuar para “njé gjykate t€ krijuar né
pérputhje me ligjin”.

Né shgyrtim té pretendimeve pér cenim té “gjykatés sé krijuar me ligj”, pér shkak té
parregullsive né emérimin e z. L.D., trupi gjykues sjell né vémendje se Gjykata Evropiane e té
Drejtave té Njeriut ( né vijim “GJEDN;j” ), né ¢éshtjen Besnik Cani kundér Shqipérisé ka
mbajtur géndrimin se: “144. [...] konstatimi i njé shkeljeje né té drejtén pér njé gjykaté té
krijuar me ligj né ¢éshtjen konkrete, né vetvete, mund t& mos merret si shkak pér té ushtruar
njé detyrim sipas Konventés ndaj Shtetit pérgjegjés pér té rihapur té gjitha ¢céshtjet e ngjashme
té cilat jané béré res judicata sipas ligjit vendés?”. Sipas kétij qéndrimi t&¢ GJEDNj-s&, nuk
mund té shqyrtohet a priori ¢do kérkesé pér rishikimin e vendimeve té dhéna nga trupat
gjykuese té Kolegjit ku ka gené anétar ish-gjyqtari L.D., vetém pér shkak té parregullsive né
emérimin e tij, dhe u takon autoriteteve kombétare qé né secilén ¢éshtje “té pércaktojné nése
ka njé nevojé té domosdoshme — té njé karakteri té réndésishém dhe detyrues — qé justifikon
shmangien” nga parimet e sigurisé ligjore dhe té besimit né publik né gjyqésor “né rrethanat
e vecanta té njé ¢éshtje” 3

Trupi gjykues véren se kérkuesja nuk ka paraqgitur asnjé kérkesé pér té kundérshtuar
pjesémarrjen e z. L.D. né trupin gjykues gjaté shqyrtimit té ankimit té saj né Kolegj. Gjaté
kohés qé ankimi i saj ishte depozituar né Kolegj, si dhe kérkuesja kishte marré dijeni, né datén
11.04.2019, pér pérbérjen e trupit gjykues, né Prokuroriné e Posagme Kundér Korrupsionit dhe
Krimit té Organizuar, né datén 07.02.2020, éshté regjistruar procedimi penal pér veprén penale
“Falsifikimi i dokumenteve”, parashikuar nga neni 186, paragrafi i paré i Kodit Penal, né
ngarkimté z. L.D.. Ndérkohé, Gjykata Kushtetuese, me vendimin nr. 62, daté 29.04.2020, éshté

1Shih vendimet nr. 8/2002, nr. 6/2003, nr. 17/2005, nr. 8/2006, nr. 5/2007 dhe nr. 4/2009, té Gjykatés Kushtetuese.
2 Po aty, shih referencén Gudmundur Andri Astradsson, §314.

3 Referuar paragrafit 88 té vendimit: “Duke pasur parasysh sa mé sipér, Gjykata theksoi se parimi i shtetit té sé
drejtés pérfshin njé numér parimesh té tjera po aq té réndésishme dhe mundésisht kundérbalacuese. Kéto parime
pérfshijné vecanérisht siguriné ligjore dhe respektin pér forcén e res judicata, si edhe parimin e palévizshmérisé
sé gjyqtaréve gjaté mandatit t€ tyre; shmangia nga kéto parime mund té justifikohet vetém né rrethana té
Jjashtézakonshme dhe té mirépércaktuara. U takon autoriteteve kombétare qé né secilén ¢éshtje “té pércaktojné
nése ka njé nevojé t& domosdoshme — té njé karakteri té réndésishém dhe detyrues — gé justifikon shmangien” nga
parimet e sigurisé ligjore dhe té besimit né publik né gjyqésor “né rrethanat e veganta té njé ¢éshtjeje”’.

15.

16.

shprehur lidhur me kérkesén e ish-prokurorit B.C., pér verifikimin e zgjedhjes sé z. L.D. si
anétar 1 Kolegjit té Posagém té Apelimit. Nisur nga kéto rrethana, kérkuesja nuk mund té mos
keté pasur dijeni pér problematikat né emérimin e z. L.D. si anétar i Kolegjit, por ajo ka
zgjedhur gé té mos paragesé asnjé kérkesé lidhur me ligjshmériné e pjesémarrjes sé z. D. si
anétar i trupit gjykues, dhe pér té kérkuar pérjashtimin e tij. Né rastin e kérkueses, rrethanat qé
do té vinin né dyshim pjesémarrjen e z. L.D., si anétar i trupit gjykues dhe si relator i ¢éshtjes,
kané gené té njohura dhe jané béré publike para dhénies sé vendimit pér ¢éshtjen e saj nga
Kolegji, né datén 08.07.2020. Lidhur me situatén e ngjashme, GJEDNj-ja né vendimin Sevdari
kundér Shqipérisé éshté shprehur se njé palé né njé proces gjyqgésor e cila ka dyshime pér
ligjshmériné e emérimit té njé gjyqtari qé merr pjesé né seancén e ¢éshtjes sé tij/saj, cka mund
té ndikojé negativisht né cilésiné e parimit “té themeluar nga ligji” té asaj gjykate,
pérgjithésisht pritet t’i drejtojé ato pyetje pérpara gjvkatés dhe/ose té ndjeké ¢do mjet tjetér
efektiv té parashikuar nga ligji vendés teksa procesi éshté ende né pritje. Faktet referuar nga
kérkuesja né fjalé né lidhje me pérshtatshmériné e L.D. pér té shérbyer si gjyqgtar i KPA-sgé,
dhe vecanérisht shkarkimi i tij i méparshém nga detyra né gjyqgésor, ishin publike®. Edhe né
vendimin Xhoxhaj kundér Shqipérisé, GJEDNj-ja, lidhur me pritshmériné pér té kundérshtuar
mospérputhjen e pretenduar me kriteret ligjore té pranueshmérisé té anétaréve té caktuar té
KPA-sé, ka véné né dukje se kérkuesja nuk pretendoi se kishte hasur ndonjé véshtirési né
marrjen e informacionit té besueshém — dhe zyrtar — mbi pérzgjedhjen e kétyre anétaréve sipas
kritereve ligjore, pérpara se akuza té tilla té dilnin né drité, dhe né ¢do rast, pas publikimit té
céshtjes Sevdari kundér Shqipérisé (nr. 40662/19) mé daté 22 néntor 2019, né té cilén palét u
pyetén né ményré specifike né lidhje me rezultatin e proceseve té brendshme kundér anétaréve
té caktuar té Kolegjit mbi pretendimin pér mospérmbushje té kritereve ligjore té
pranueshmérisé®.

Trupi gjykues véren se kérkuesja i mbéshtet kérkesat e saj pér rishikim né garancité pér njé
gjykaté té krijuar me ligj, parashikuar nga neni 6 i KEDNj-sé&, ndonése ajo shprehimisht i
referohet nenit 494, shkronja “c” t€ Kodit t€ Procedurés Civile. Né kushtet kur aspekti qé
rezulton nga detyrimet gé rrjedhin nga neni 6 i KEDNj-sé éshté arsyetuar mé sipér né kété
vendim, trupi gjykues i Kolegjit né vijim analizoi aspektet e tjera té kérkesave, sipas shkronjés
“c”, té nenit 494 té Kodit té Procedurés Civile.

- Lidhur me pretendimin se plotésohen kushtet e kérkuara nga shkronja “c”, e nenit 494 té
Kodit té Procedurés Civile, pér rishikimin e vendimit nr. 13, daté 08.07.2020, té Kolegjit

Gjykata Kushtetuese né jurisprudencén® e saj éshté shprehur se kérkesa pér rishikim pérfagéson
njé formé té vecanté ankimi, njé mjet té jashtézakonshém, me ané té té cilit kérkohet rishikimi
i njé vendimi té formés sé preré té gjykatés. Népérmijet kétij mjeti ankimi mund té hapet njé
gjykim i mbyllur né ményré pérfundimtare nga gjykata. Duke gené njé mjet i jashtézakonshém,
pasi ka pér objekt njé vendim gjyqésor té formés sé preré, me autoritetin e gjésé sé gjykuar,
pala e interesuar mund té kérkojé rishikimin e njé vendimi gjygésor vetém pér njé numeér té
kufizuar shkagesh, té parashikuara shprehimisht nga dispozitat procedurale pérkatése.

4 Shih vendimin e GJEDN;j-sé Antoneta Sevdari kundér Shqipérisé, paragrafi 110.
5 Shih vendimin e GJEDN;j-sé Xhoxhaj kundér Shqipérisé, paragrafi 254.
& Shih vendimet nr. 36, daté 26.07.2011 dhe nr. 76, daté 22.12.2015, té Gjykatés Kushtetuese.

18.

19.

20.

21.

Né praktikén e konsoliduar t& GJEDNj-sé éshté mbajtur géndrimi se parimi né bazé té té cilit
njé vendim pérfundimtar i formés sé preré éshté gjé e gjykuar dhe zgjidh mosmarréveshjen
midis paléve me njé efekt pérfundimtar, éshté njé element themelor i té drejtés pér njé gjykim
té drejté gé garantohet nga neni 6 i Konventés né ¢éshtjet civile. Parimi i sigurisé juridike dikton
rregullin gé kur mosmarréveshja civile éshté shqyrtuar né themel nga gjykatat ajo duhet té
vendoset njéheré e pérgjithmoné dhe nuk duhet té diskutohet apo té vihet né piképyetje’.

Gjithashtu, GJEDNj-ja ka theksuar se parimi i gjésé sé gjykuar nénkupton gé asnjé palé nuk ka
té drejté té kérkojé rishikimin e njé vendimi té formés sé preré vetém pér té pérfituar njé
ridégjim né seancé gjygésore, njé rishqyrtim dhe njé rigjykim té céshtjes. Kompetencat pér
rishikim té gjykatave mé té larta duhen ushtruar pér korrigjimin e gabimeve gjygésore dhe
déshtimeve né dhénien e drejtésisé, jo pér té kryer njé gjykim té ri té ¢éshtjes. Rishikimi nuk
duhet trajtuar si njé apel i fshehur dhe thjesht mundésia e ekzistencés té piképamjeve té
ndryshme né lidhje me objektin e gjykimit nuk pérbén bazé pér rishqyrtim. Anashkalimi i kétij
parimi, justifikohet vetém kur béhet e nevojshme nga rrethanat me natyré té réndésishme dhe
detyruese®.

Bazuar né jurisprudencén e mésipérme, trupi gjykues ¢cmon se rishikimi i vendimit gjygésor té
formés sé preré, duke pasur karakter pérjashtimor, mund té béhet vetém pér shkage té
parashikuara né ményré qgartésisht specifike nga ligji procedural dhe jo né ¢do rast qé kérkohet
nga kérkuesi. N& kété linjé arsyetimi, ekzistenca e shkaqeve t€ pranueshméris€ duhet t’i
nénshtrohet njé vlerésimi dhe interpretimi strikt dhe rigoroz té dispozités ku éshté bazuar
kérkesa.

Né rastin konkret, kérkuesja i bazon kérkesat pér rishikimin e vendimit nr. 13, daté 08.07.2020,
té Kolegjit, né nenin 494, shkronja “c” t&€ Kodit t&€ Procedurés Civile, né té cilin parashikohet
se pala e interesuar mund té kérkojé rishikimin e njé vendimi gé ka marré formé té preré, kur:
“Palét ose pérfagésuesit e tyre apo ndonjé anétar i trupit gjykues qé ka marré pjesé né gjykimin
e céshtjes, kané kryer vepra té dénueshme penalisht, té cilat kané ndikuar né dhénien e
vendimit ”. Sipas saj plotésohen né ményré kumulative té gjithé kushtet e kérkuara nga shkronja
“c”, e nenit 494 té Kodit té Procedurés Civile, si dhe dispozitat e tjera vijuese té kétij Kodi pér
rishikimin e vendimit.

Nga pérmbajtja e shkronjés “c” t&€ nenit 494, lexuar n€ harmoni me nenin vijues 495 t€ Kodit
té Procedurés Civile, sipas sé cilit rishikimi i vendimeve pér rrethanat e parashikuara né
shkronjat “b”, “c” dhe “¢” té nenit 494 té kétij Kodi lejohet kur ato rrethana jané vértetuar
me vendim penal té formés sé prerg, rezulton se qé kérkesa pér rishikim té pranohet nga gjykata
duhet té plotésohen kushtet :

- Palét ose pérfagésuesit e tyre apo ndonjé anétar i trupit gjykues gé ka marré pjesé né

gjykimin e céshtjes, kané kryer vepra té dénueshme penalisht;
- Rrethana/ kryerja e veprés penale té jeté vértetuar me vendim penal té formés sé preré;
- Vepra penale e kryer ka ndikuar né dhénien e vendimit, i cili kérkohet té rishikohet.

7 Shih ¢éshtjen Kehaya dhe té tjeré kundér Bullgarisé, app no 477 97/99 dhe 68698/01, daté 12.01.2006.
8 Shih ¢éshtjen Brumarescu kundér Rumanisé, app no 28342/95, daté 28.10.1999.

Rezulton e provuar nga vendimet gjyqgésore té té tri shkalléve® se ish-gjyqtari L.D. ka kryer njé
vepér té dénueshme penalisht dhe éshté dénuar me vendim gjyqgésor té formés sé preré, dhe né
kété rast nuk éshté e nevojshme té béhet njé analizé apo argumentim i métejshém pér plotésimin
e kétyre kushteve té pércaktuara nga dispozitat e mésipérme.

Trupi gjykues véren se réndési né g¢éshtjen né fjalé ka analiza nése né rastin e kérkueses
provohet se vepra penale pér té cilén éshté dénuar ish-gjyqtari ka ndikuar drejtpérdrejt, pértej
cdo dyshimi, mbi vendimin e dhéné nga Kolegji pér kérkuesen. Eshté pikérisht lidhja
shkakésore qé duhet té arrihet té provohet né kété rast, midis veprés penale dhe dénimit té
gjyqtarit dhe ndikimit qé ky i fundit, duke gené né kushtet e njé personi gé ka konsumuar kété
vepér penale, ka ushtruar né dhénien e vendimit ndaj kérkueses.

Nga vendimi nr.{***}, daté 01.12.2020, i Gjykatés sé& Posacme té Shkallés sé Paré pér
Korrupsionin dhe Krimin e Organizuar, rezulton se ish-gjyqgtari L.D. &shté dénuar pér veprén
penale té “Falsifikimit t€ dokumenteve”, t€ parashikuar nga neni 186/1 1 Kodit Penal, pasi ish-
gjyqtari gjaté aplikimit pér né njé nga vendet e lira né institucionet e rivlerésimit, né kérkesén
e depozituar né Institucionin e Avokatit té Popullit ka pasgyruar té dhéna té rreme. Vepra
penale pér té cilén éshté dénuar ish-gjyqtari rezulton té jeté konsumuar me dorézimin e
kérkesés pér aplikim té datés 03.02.2017, qé éshté konsideruar nga gjykatat si objekti material
i veprés penale. Ish-gjyqtari e ka kryer veprén penale né kohén gé ka gené duke aplikuar pér
pozicionin e anétarit té Kolegjit té Posacém té Apelimit, kur nuk ishte zgjedhur akoma né
detyré, zgjedhje gé éshté béré mé voné me vendimin e Kuvendit nr. 82, daté 17.06.2017.

Nga té dhénat e mésipérme rezulton se vepra e dénueshme penalisht éshté kryer nga ish-
gjyqtari L.D. disa vite para dhénies sé vendimit pér kérkuesen (né datén 08.07.2020), né kohén
kur ai nuk ishte zgjedhur akoma dhe nuk kishte filluar funksionin si gjyqgtar i Kolegjit té
Posacém té Apelimit. Pavarésisht se ish-gjyqtari éshté dénuar mé vongé, né kohén kur ka qené
duke ushtruar funksionin, relevant éshté fakti qé vepra e dénueshme penalisht éshté konsumuar
mé paré. Né shkronjén “c” té nenit 494 té Kodit té Procedurés Civile flitet pér anétar té trupit
gjykues gé ka kryer vepra té dénueshme penalisht, qé nénkupton se ka dy rrethana qé duhet té
plotésohen, personi duhet té jeté anétar i trupit gjykues, gé nénkupton se éshté duke ushtruar
funksionin si gjyqtar, dhe po si gjyqgtar né detyré duhet té keté kryer njé vepér té dénueshme
penalisht. Fakti qé né rastin konkret vepra e dénueshme penalisht éshté kryer nga z. L.D. para
marrjes sé detyrés si gjyqgtar i Kolegjit, dhe disa vite para dhénies sé vendimit té Kolegjit gé
kérkohet té rishikohet, e shképut kété lidhje logjike dhe ligjore qé kané dy rrethanat e
mésipérme, duke mosplotésuar njékohésisht genien gjyqgtar dhe kryerjen e veprés té dénueshme
penalisht. Pér rrjedhojé, né rastin konkret, nuk plotésohet lidhja né kohé midis kryerjes sé
veprés sé dénueshme penalisht dhe genies gjyqtar té z. L.D. né kohén e kryerjes sé késaj vepre
penale.

Réndési né vlerésimin e kushteve pér rishikimin e njé vendimi ka dhe fakti se sipas dispozités
vepra e dénueshme penalisht, jo vetém duhet té jeté kryer gjaté periudhés gé gjyqtari ka gené
né detyré, por duhet té provohet dhe qé ajo ka lidhje dhe ka ndikuar drejtpérdrejt né vendimin

® Vendimi nr. {***}, daté 01.12.2020, i Gjykatés sé Posacme té Shkallés sé Paré pér Korrupsionin dhe Krimin e
Organizuar; Vendimi nr. {***}, daté 08.03.2021, i Gjykatés sé Posagme t& Apelit pér Korrupsionin dhe Krimin e
Organizuar; Vendimi nr. {***}, daté 21.03.2023, i Kolegjit Penal té Gjykatés sé Larté.

qé kérkohet té rishikohet. Né rastin e zbatimit té dispozités, jo ¢do vendim penal ndaj gjyqtarit
mund té pérbéjé shkak pér rishikimin e vendimeve gé jané dhéné prej tij. Né rastin e kérkueses,
vepra penale pér té cilén éshté dénuar ish-gjyqtari, “Falsifikim i dokumenteve”, pér nga lloji i
saj nuk rezulton té keté lidhje dhe té duket se mund té keté ndikuar né vendimin pér kérkuesen
né kuadér té procesit té rivlerésimit té saj. Pér sa kohé gé kérkuesja nuk sjell asnjé argument
dhe prové konkrete se kryerja e veprés penale ka gené e lidhur drejtpérdrejt me prekjen e
interesave té saj, nuk shpjegohet se si kjo vepér penale mund té keté ndikuar dhe té keté gené
shkak determinant né vendimin e dhéné ndaj saj.

Né kérkesat e saj kérkuesja shprehet dhe se ish-gjyqtari L.D., si relator i ¢éshtjes sé saj, ka
shtrembéruar faktet dhe provat e paragitura né procesin e rivlerésimit té kérkueses, por pa
paragitur asnjé argumentim apo indicie pér ekzistencén e elementit subjektiv, géllimit,
motivimit apo keqdashjes sé ish-gjyqtarit pér té shtrembéruar faktet dhe pér té dhéné njé
vendim té padrejté né dém té saj. Edhe né kété rast, trupi gjykues véren se kérkuesja nuk arrin
té provojé asnjé lidhje midis veprés penale pér té cilén éshté dénuar ish-gjyqtari L.D. dhe
pretendimeve té saj.

Gjithashtu, trupi gjykues véren se kérkuesja nuk arrin té argumentojé dhe té sjellé né kérkesat
e saj asnjé element gé do té provonte dhe pretendimin pér ndikim té veprés penale/dénimit
penal té gjyqtarit direkt né vendimmarrjen e trupit gjykues pér rastin e saj. Sipas kérkueses,
fakti gé ish-gjyqtari L.D. ka gené relator i ¢éshtjes ka gené vendimtar né dhénien e vendimit
ndaj saj. Lidhur me sa parashtron kérkuesja, konstatohet se, pavarésisht se ish-gjyqtari ka qené
relator i ¢céshtjes, nuk provohet se ai mund té keté ndikuar anétarét e tjeré té trupit gjykues, pasi
secili anétar i trupit gjykues voton sipas bindjes sé brendshme té tij. Ish-gjyqtari L.D., si njé
nga anétarét e trupit gjykues, ka pasur vetém njé voté né dhénien e vendimit unanim pér Iénien
né fuqi té vendimit té shkarkimit té kérkueses nga Komisioni. Pér mé tepér, trupi gjykues véren
se kérkuesja nuk tenton as té argumentojé se né mungesé té kryerjes sé veprés penale ish-
gjyqtari do té kishte relatuar ndryshe ¢éshtjen e saj apo trupi gjykues do té kishte dhéné njé
vendim té ndryshém.

Sa paraqitur mé sipér, né konkluzion, trupi gjykues ¢mon se nuk ka asnjé lidhje shkakésore si
né kohé ashtu dhe né veprime té géllimshme, midis kryerjes sé veprés penale nga ish-gjyqtari
L.D. dhe vendimit té dhéné pér kérkuesen né procesin e rivlerésimit té saj. Kérkuesja ka
déshtuar té provojé pasojén e drejtpérdrejté té veprés penale né cenimin e interesave té saj dhe
dhénien e njé vendimi jo pozitiv ndaj céshtjes sé saj. Né kéto kushte, né mungesé té
provueshmérisé se kryerja e veprés penale nga ana e ish-gjygtarit L.D. ka ndikuar né dhénien
e vendimit objekt kérkese, arrihet né pérfundimin se, né ndryshim nga sa pretendon kérkuesja,
nuk plotésohen né ményré kumulative kushtet, sipas shkronjés “c”, té nenit 494 té Kodit té
Procedurés Civile dhe, pér kété arsye, jané té pabazuara kérkesat e saj pér rishikimin e vendimit
nr. 13, daté 08.07.2020, té Kolegjit.

Pér sa u pérket pretendimeve té tjera té kérkueses pér zhvillimin e procesit té rivlerésimit
kalimtar ndaj saj né Kolegj, lidhur me shgyrtimin e ¢éshtjes né seancé publike apo analizén e
provave, vlerésohet se kéto pretendime jané jashté objektit té vlerésimit té kushteve pér
rishikimin e njé vendimi, sipas dispozitave té Kodit té Procedurés Civile.

Né pérfundim, pas shgyrtimit té té dy kérkesave, trupi gjykues i Kolegjit vlerésoi se asnjé prej
tyre nuk bazohet né nenin 494, shkronja “c” t€ Kodit t€ Procedurés Civile, pér arsye se vepra
penale pér té cilén éshté dénuar anétari i trupit gjykues L.D. éshté kryer para se ai té fillonte
ushtrimin e detyrés sé gjyqtarit t& Kolegjit té Posacém té Apelimit dhe nuk ka ndikuar né
dhénien e vendimit pér té cilin éshté kérkuar rishikimi.

PER KETO ARSYE,
Kolegji, bazuar né nenin 498, pika 1 té Kodit té Procedurés Civile,
VENDOSI:
Mospranimin e kérkesave té kérkueses Ana Golloshi, pér rishikimin e vendimit nr. 13, daté
08.07.2020, té Kolegjit té Posacém té Apelimit, té regjistruara me nr. 6-18/2019 (JR), daté

15.02.2022 dhe nr. 67/7prot., daté 22.01.2024.

U shpall sot, né Tirané, mé daté 15.02.2024.

ANETARE ANETAR ANETARE
Albana SHTYLLA Sokol COMO Rezarta SCHUETZ
nénshkrimi nénshkrimi nénshkrimi
RELATORE KRYESUESE
Mimoza TASI Ina RAMA
nénshkrimi nénshkrimi

MENDIM PARALEL

Uné, gjygtare Mimoza Tasi, né cilésiné e relatores, jam dakord me vendimin nr. 4, daté 15.2.2024,
té Kolegjit t€ Posacém té Apelimit (n€ vijim “Kolegji”), q€ 1 pérket shqyrtimit t€ dy kérkesave t&
kérkueses Ana Golloshi pér rishikimin e vendimit gjygésor té formés sé preré nr. 13, daté
08.07.2020, té Kolegjit té& Posagém té Apelimit, por kam ndaré mendim ndryshe me shumicén e
trupit gjykues, pér sa i pérket konkluzionit té arritur pér mospranimin e kérkesés.

Né vlerésimin tim, té dyja kérkesat e paragitura nga kérkuesja Ana Golloshi, nuk plotésojné
kérkesat formale pér t’iu nénshtruar shqyrtimit né Kolegj, pér shkak se kérkesa e paré éshté pa
objekt, pasi éshté ngritur mbi njé vendim té shfugizuar nga Gjykata Kushtetuese!® né momentin
e shgyrtimit té saj dhe kérkesa e dyté éshté depozituar né Kolegj né tejkalim té afatit ligjor té
pércaktuar né nenin 496! té Kodit té Procedurés Civile, referuar datés sé vendimit penal té
Gjykatés sé Larté!2. Qéndrimin tim pér vlerésimin e mésipérm, e kam bazuar né argumentet né
vijim.

Vendimi i arsyetuar nga shumica e trupit gjykues nuk pérmban njé element té réndésishém té
tij, qé éshté legjitimimi né kohé ratione temporis i kérkueses, né bazé té sé cilés béhet verifikimi
nése kérkesa éshté paraqitur brenda afateve ligjore té pércaktuara né nenet respektive té Kodit
té Procedurés Civile, (né vijim “Kodi”). Anashkalimi nga shumica i verifikimit té kétij elementi
gé ka té béjé me afate ligjore té pércaktuara garté, né rastin e kérkesave pér rishikim, gé jané
njé mjet i jashtézakonshém ankimi, né vlerésimin tim, mund té ¢ojé né cenimin e parimit té
sigurisé juridike.

a. Pér kérkesén e paré

Kérkuesja ka paragitur kérkesén pér rishikimin e vendimit nr. 13/2020 té Kolegjit té Posacém
té Apelimit. Kérkesa éshté regjistruar né Kolegj me nr. 6-18/2019 (JR), daté regjistrimi
15.02.2022. Kérkuesja e bazon kérkesén e paré té saj pér rishikimin e vendimit nr. 13/2020 té
Kolegjit, né: (i) vendimin nr. {***}, daté 01.12.2020, té Gjykatés sé Posacme té Shkallés sé
Paré pér Korrupsionin dhe Krimin e Organizuar; (ii) vendimin nr. {***}, daté 08.03.2021, té
Gjykatés sé Posacme té Apelit pér Korrupsionin dhe Krimin e Organizuar; (iii) vendimin nr.
{***}, daté 26.10.2021, té Kolegjit Penal té Gjykatés sé Larté; dhe (iv) vendimin nr. {***},
daté 09.12.2021, té Komisionit Disiplinor té Kolegjit té Posacém té Apelimit.

Lidhur me anén formale té plotésimit té parashikimeve té nenit 4973, pikat 1 dhe 2 té Kodit t&
Procedurés Civile, pér elementet qé duhet té pérmbajé kérkesa pér rishikim né momentin e

10 Vendimi i Gjykatés Kushtetuese té Republikés sé Shqipérisé nr. 21, daté 26.09.2022, ka vendosur: “(i) Pranimin
pjesérisht té kérkesés. (ii) Shfugizimin e vendimit nr. {***}, daté 26.10.2021, té Kolegjit Penal t&¢ Gjykatés sé
Larté, si té papajtueshém me Kushtetutén e Republikés sé Shqipérisé. (iii) Dérgimin e ¢éshtjes pér rigjykim né
Gjykatén e Larté”.

11 Neni 496 parashikon se: “Kérkesa pér rishikim mund té paragitet brenda 30 ditéve nga dita gé pala provon
se ka marré dijeni pér shkakun e rishikimit. Né rastet e parashikuara né nenin 495, afati prej 30 ditésh fillon
nga dita qé vendimi ka marré formén e prerg”.

12 endimi nr. {***}, daté 21.03.2023, i Kolegjit Penal té Gjykatés sé Larté.

13 Neni 497, “Paragitja e kérkesés”: “1. Kérkesa pér rishikim paragitet para gjykatés sé shkallés sé paré gé ka
dhéné vendimin, por né rast se vendimi &shté ankimuar né gjykatat mé té larta, kompetente éshté gjykata mé e larté
gé ka shgyrtuar c¢éshtjen né themel. Gjykata kompetente pér shgyrtimin e kérkesés pér rishikim, gjykon sipas

Fagja 11 nga 14



paragitjes sé saj, nga Kolegji éshté konstatuar se plotésohen kushtet sipas pikés 1 té kétij neni,
pasi kérkesa éshté paraqitur prané Kolegjit, si gjykata mé e larté gé ka shqyrtuar ¢éshtjen né
themel, si dhe pérmban shkaget dhe provat mbi té cilat kérkohet rishikimi.

Kérkuesja e ka bazuar kérkesén e paré pér rishikim (por edhe kérkesén e dyté), né nenin 494,
shkronja “c” e Kodit, sipas té cilit: Palét ose pérfagésuesit e tyre apo ndonjé anétar i trupit
gjykues gé ka marré pjesé né gjykimin e ¢éshtjes, kané kryer vepra té dénueshme penalisht, té
cilat kané ndikuar né dhénien e vendimit. Neni 495 i kétij Kodi pércakton se: Rishikimi i
vendimeve pér rrethanat e parashikuara né shkronjat “b”, “c” dhe “¢” té nenit 494 té ketij
Kodi, lejohet kur ato rrethana jané vértetuar me vendim penal té formés sé preré. Nga
interpretimi i kétyre dy dispozitave procedurale né lidhje me njéra-tjetrén, rezulton e garté se
njé nga kushtet pér té pranuar gé ekzistojné shkage pér rishikimin e njé vendimi, éshté qé vepra
e dénueshme penalisht té jeté vértetuar me njé vendim penal té formés sé preré.

Rezulton i provuar nga burime té hapura se vendimi nr. {***}, daté 26.10.2021, i Kolegjit
Penal té Gjykatés sé Larté (mbi bazén e té cilit éshté paraqitur kérkesa pér rishikim), i cili kishte
vendosur lénien né fugi té vendimit té Gjykatés sé Posagcme té Apelit nr. {***}, daté
08.03.2021, éshté shfugizuar me vendimin nr. 21, daté 26.09.2022, té Gjykatés Kushtetuese,
gé ka vendosur shfugizimin e tij si té papajtueshém me Kushtetutén e Republikés sé Shqipérisé,
duke e dérguar céshtjen pér rigjykim né Gjykatén e Larté.

Referuar vendimmarrjes unifikuese gé Kolegjet e Bashkuara té Gjykatés sé Larté, i kané béré
kuptimit qé duhet t& keté “vendimi i formés sé preré”, pér efekt té gjésé sé gjykuar!?, i tillé
konsiderohet vendimi nr. {***}, daté 26.10.2021, i Kolegjit Penal té& Gjykatés sé Larté. Me
shfugizimin nga Gjykata Kushtetuese té kétij vendimi té Kolegjit Penal té Gjykatés sé Larté,
dénimi penal i ish-gjyqgtarit L. D. nuk ka marré formé té preré né kuptim té “gjésé s¢ gjykuar”,
pér sa kohé Gjykata Kushtetuese kishte disponuar pér rigjykimin e ¢éshtjes né Gjykatén e Larté.

Pavarésisht se né momentin e paraqitjes sé kérkesés nga kérkuesja, mé daté 12.02.2022,
vendimi nr. {***}, daté 26.10.2021, i Kolegjit Penal té Gjykatés sé Larté ka gené né fuqi,
vlerésimi dhe interpretimi i bazueshmérisé ligjore té kérkesés béhet sipas situatés ligjore né
momentin e shqyrtimit té kérkesés né Kolegj. Pé&r mé tepér, rezulton se mé daté 17.01.2022,
ish-gjyqgtari L. D. kishte depozituar né Gjykatén Kushtetuese kérkesén pér shfugizimin e
vendimeve gjygésore té té tria shkalléve dhe, pavarésisht se kérkesa e kérkueses nuk lidhet me
datén e depozitimit té kérkesés sé ish-gjyqtarit, nga ana e saj si person i interesuar drejtpérdrejt,
duhej té tregohej kujdes dhe té konsiderohej prej saj momenti i paragitjes pér efekt té lindjes

rregullave té zbatueshme pér até shkallé gjykimi. Kérkesa duhet té pérmbajé: shkakun pér té cilin kérkohet rishikimi,
provat pérkatése gé lidhen me njé nga kérkesat e nenit 49 té kétij Kodi, ditén e zbulimit ose té vértetimit té rrethanés
ose marrjes sé dokumenteve. 2. Kérkesa nénshkruhet nga avokati i pajisur me prokuré dhe nése pala e kérkon, edhe
nga kjo e fundit. 3. Kérkesa e paragitur pa u plotésuar ose né kundérshtim me kriteret e mésipérme, kthehet pér
plotésim nga gjykata. Né rast se kérkesa nuk plotésohet brenda njé afati 10-ditor, gjykata vendos mospranimin e
saj”.

14 Kolegjet e Bashkuara té Gjykatés sé Larté, né Vendimin Unifikues nr. 2, daté 03.11.2014, né trajtimin e ¢céshtjes
se: “Né mungesé té njé pérkufizimi juridik té parashikuar nga Kodi i Procedurés Penale, ¢ do t€ kuptojmé me
shprehjen “vendim i formés sé preré?,” dhe se si duhet té konsiderohen nocionet ‘“vendim i ekzekutueshém”,
“vendim i formés sé preré” dhe “gjé e gjykuar”, kané mbajtur géndrimin: “26. Kolegjet e Bashkuara té Gjykatés
sé Larté vlerésojné se duhet rikonfirmuar pohimi sipas té cilit rekursi né Gjykatén e Larté pérbén mjet té
zakonshém ankimi, shterimi i té cilit e kthen vendimin né formé té preré né kuptimin e “gjésé sé gjykuar [...].

sé mundésisé gé vendimi i Gjykatés sé Larté mund té pésonte ndryshim/shfugizim (sikurse
provohet me vendimin e Gjykatés Kushtetuese).

Kérkesa e paraqitur nga kérkuesja, e bazuar né njé vendim té shfuqizuar/jo té formés sé preré,
vlerésoj se nuk pérmbush kushtet e pranueshmérisé nga ana formale sipas parashikimeve té
nenit 495 té Kodit, duke u ndodhur né kushtet e mungesés sé 1éndés/objektit mbi té cilén éshté
ngritur kjo kérkese.

Né konkluzion pér kérkesén e paré, vlerésoj se Kolegji, bazuar né nenin 498, pika 1*° e Kodit
té Procedurés Civile, duhet té mos e pranonte kérkesén e kérkueses Ana Golloshi pér rishikimin
e vendimit nr. 13, daté 08.07.2020, té Kolegjit, pasi nuk pérmban shkage nga ato gé parashikon
neni 494 i Kodit té Procedurés Civile.

b. Pér kérkesén e dyté

Né datén 22.01.2024, kérkuesja ka paraqgitur njé kérkesé tjetér me té njéjtin objekt, e cila éshté
regjistruar né Kolegj me nr. {***}, daté 22.01.2024. Né dallim nga kérkesa e paré e datés
15.02.2022, kérkesén e dyté kérkuesja e ka bazuar jo mé né vendimin nr. {***}, daté
26.10.2021, té Kolegjit Penal té Gjykatés sé Larté, i shfugizuar nga Gjykata Kushtetuese, por
né vendimin nr. {***}, daté 21.03.2023, té Kolegjit Penal té Gjykatés sé Larté.

Pér sa i pérket afatit té paraqitjes sé kérkesés pér rishikim, sipas parashikimeve té nenit 496 té
Kodit té Procedurés Civile: Kérkesa pér rishikim mund té paragitet brenda 30 ditéve nga dita
gé pala provon se ka marré dijeni pér shkakun e rishikimit. Né rastet e parashikuara né nenin
495, afati prej 30 ditésh fillon nga dita gqé vendimi ka marré formén e preré. Kjo dispozité, né
fjaliné e dyté referon né rastet e parashikuara nga neni 495, té cilat kané lidhje té drejtpérdrejté
me rrethanat e parashikuara né€ shkronjat “b”, “c” dhe “¢” t& nenit 494 t€ kétij Kodi, té cilat jané:
b) vértetohet se théniet e déshmitaréve apo mendimet e ekspertéve, mbi té cilat éshté bazuar
vendimi, kané gené té rreme; c) palét ose pérfagésuesit e tyre apo ndonjé anétar i trupit gjykues,
gé ka marré pjesé né gjykimin e ¢éshtjes, kané kryer vepra té dénueshme penalisht, té cilat kané
ndikuar né dhénien e vendimit; ¢) vértetohet se vendimi i dhéné éshté bazuar né dokumente té
falsifikuara. Sipas parashikimit t& nenit 496, né rastin e vendimeve té dhéna pér rrethanat e
mésipérme, afati pér paragitjen e kérkesés éshté afati prekluziv 30-ditor, i cili e kushtézon
gartésisht paraqgitjen e kérkesés jo me momentin e marrjes dijeni, por me momentin kur kéto
rrethana jané vértetuar me vendim penal té formés sé preré. Pra, lindja e sé drejtés pér paragitjen
e kérkesés pér rishikim lidhet vetém me afatin e marrjes fugi té vendimit penal té formés sé preré.

Kérkuesja né kérkesé pretendon se éshté véné né dijeni népérmjet mediave se Kolegji Penal i
Gjykatés sé Larté ka Iéné né fugi vendimin e Gjykatés sé Posagme pér dénimin e ish-gjyqtarit
dhe, pér kété arsye, i éshté drejtuar késaj gjykate né datén 17.01.2024 me kérkesé (rreth dhjeté
muaj pas shpalljes sé tij), pér t’i véné né dispozicion njé kopje t€ vendimit, pér ta depozituar
né Kolegj si prové pér shogérimin e kérkesés sé dyté té saj.

15 Neni 498: “Shqyrtimi i kérkesés”, pika 1: “Kur kérkesa éshté béré jashté rasteve té pércaktuara né nenin 494
ose kur éshté béré nga ata qé nuk e kané kété té drejté, si dhe kur rezulton haptazi e pambéshtetur, gjykata vendos
mospranimin e saj ”.

Konstatoj se kérkuesja e lidh dhe e legjitimon afatin e dorézimit té kérkesés sé dyté pér rishikim
me afatin 30-ditor nga dita gé pala provon se ka marré dijeni pér shkakun e rishikimit, referuar
fjalisé sé paré té nenit 496 té Kodit, dhe duke konsideruar si daté njoftimi datén 19.01.2024,
kur ka marré shkresén dhe kopjen e vendimit nga Gjykata e Larté. Ndérkohé, ashtu si éshté
trajtuar mé lart, né rastet e vendimeve té formés sé preré gé jané té lidhura me rrethanat e
parashikuara né€ shkronjat “b”, “c” dhe “¢” t& nenit 494 t& Kodit, sipas fjalisé¢ s¢ dyté t&€ nenit
496 té tij, afati 30-ditor pér paragitjen e kérkesés pér rishikim fillon nga dita kur vendimi lidhur
me kéto rrethana, ka marré formé té preré. Pér kéto arsye, né rastin e kérkueses e cila e ka
bazuar kérkesén e saj né shkronjén “c” t€ nenit 494 t&€ Kodit, ¢moj se afati pér rishikimin ka
filluar me shpalljen e vendimit nr. {***}, daté 21.03.2023, té Kolegjit Penal té Gjykatés sé
Larté, dhe kérkuesja duhet ta ushtronte té drejtén e kérkesés pér rishikim brenda 30 ditésh nga
shpallja e kétij vendimi, me té cilin ka marré formé té preré vendimi penal.

Pér sa mé lart, rezulton e provuar se kérkesa e dyté e kérkueses Ana Golloshi pér rishikimin e
vendimit nr. 13, daté 08.07.2020, té Kolegjit, né kuptim té verifikimit té& kérkesave formale qé
kané té béjné me paragitjen tej afatit 30-ditor té pércaktuar nga neni 496 i Kodit té Procedurés
Civile dhe, né vlerésimin tim, shumica e trupés gjykuese duhej té vendoste mospranimin e
kérkesés pér kété shkak dhe jo té shqyrtonte ekzistencén e shkageve té rishikimit, sipas
shkronjés “c” té€ nenit 494 té Kodit, duke pranuar shkeljen e afatit kohor nga kérkuesja.

Né pérfundim té kétij arsyetimi, konkludoj se té dyja kérkesat e kérkueses Ana Golloshi pér
rishikimin e vendimit nr. 12/2019 té Kolegjit, sipas shkronjés “c” t€ nenit 494 t& Kodit té
Procedurés Civile, nuk duhej t’i nénshtroheshin shqyrtimit né Kolegj pér shkaget e
pranueshmérisé né kushtet kur ato nuk plotésonin kérkesat formale gé lidhen me ekzistencén e
objektit té gjykimit, si dhe me tejkalimin e afateve prekluzive ligjore.

GJYQTARE

Mimoza TASI

nénshkrimi

